
					Prawfddarllenwyd y dudalen hon

Gan ddysgwyl mewn hwyl mwynhau

'R adeg gwaethyga'r ydau.



Ar hin deg rhai hynod wgus—fyddant,

A rhyfeddol gecrus;

Gwerthu ga'r teulu gwarthus

Lai ar goel o lèr ac ûs.



Codiad y farchnad a fydd—yn destun

Eu distadl lawenydd;

Ond marchnad fâd rad a rydd,

Erwin boen i'r rhai'n beunydd.



Gwae'r maelwyr, tremwyr trymion,—sy'n achos

O nychu'r tylodion;

Twyllwyr breisg ynt oll o'r bron,

Cribddeiliawg grybaidd alon.



Coeliwch y gwna Duw Celi—eich gwysio,

Grach gasweilch, i gyfri';

Dwg i lawn deg oleuni,

Eich geirwon ddichellion chwi.



Ni châr Nêr, ener union,—halogwyr,

Lewygant reidusion,

Di rith anwyliaid yr Iôn

Yw'r hygar drugarogion.



Anamlach bellach drwy'r byd—fo'r maelwyr

Milain a thrachwantlyd,

Cyn hir fe'u gelwir i gyd

Adref, i gael eu dedryd.

Gweler y Telerau Gwasanaeth am fanylion.



		Polisi preifatrwydd
	Ynglŷn â Wicidestun
	Gwadiadau
	Cod Ymddygiad
	Datblygwyr
	Ystadegau
	Datganiad cwcis
	Golwg symudol



		[image: Wikimedia Foundation]
	[image: Powered by MediaWiki]





		

	
 

 

		
		

Toglo lled cynnwys cyfyngedig







